
ލޯބިވަން އަހަރެން މަލިކާއޭ
ލޯބިވަން އަހަރެން މަލިކާއޭ
މިވަނީ ފިދާއޭ ލޯބިން ފިދާއޭ،

ލޯބިން ފިދާއޭ
ތީއެ މަންޒިލް އޭ މަލިކާއޭ
ތީއެ މަންޒިލް އޭ މަލިކާއޭ
ތީ ލޯބިވާއޭ ތީ ލޯބިވާއޭ
ހާ ލޯބިވާއޭ ތީ ލޯބިވާއޭ

ވީހަމަ ޝޯޚޭ ފަރިކަން ފެނުނީމާ
ރީތި އަދާތައް މިހިތާ ކުޅެލީމާ
ވީހަމަ ޝޯޚޭ ފަރިކަން ފެނުނީމާ
ރީތި އަދާތައް މިހިތާ ކުޅެލީމާ

ވައިރޯޅިއެއްހެން ފިނި އައިސް މިތުރާއޭ
ބީހިބަލަންހޭ ތިޔަ އިސްތަށިގަނޑުގާ
ހިތް އެދޭނީއެ ތިޔަ އުނގުގަ ނިދާލަން
ހިތް ބުނަނީއެ ތިޔަ އަތުގަ ހިފާލަން
ހިތް ފުރިދާހާ ވެޔެ ވަސް ޖެހުނީމާ
ހިތް ފޮޅިދާހާ ވެޔެ ކައިރިވެލީމާ
ވިންދުތައްވެސް މަސްތު ވެދާނޭ
ވިންދުތައްވެސް މަސްތު ވެދާނޭ
ފަރި ލޯބިވާއޭ، ފަރި ލޯބިވާއޭ
ވާމި ފިދާއޭ ލޯބިން ފިދާއޭ

އެކުގާ އުޅެން އިކުރާރު ކުރާށޭ
ލޯތްބަށް މަގެ ލޯބިވާއެ ރުހޭށޭ
އެކުގާ އުޅެން އިކުރާރު ކުރާށޭ

ލޯތްބަށް މަގެ ލޯބިވާއެ ރުހޭށޭ
މިތުރާގެ ގައިގަ އަލިދޯދިފަށެއްވެސް

ބީހެން މަނޭދެން
ހާދަ ގަޔާވަމެ ލޯބި އެހާވޭ
ޗާލޭ ކަލާ ފަތްމިނި ކަމަނާއޭ

މިހިތަށް ޔަގީން ދެފުރާނަ އުފަންވީ
ލޯބިން ގުޅޭށެ މިދުނިޔެމަތީގާ

މިފަދަ ލޯތްބެއް އަލަކުން ނުވާނޭ
މިފަދަ ލޯތްބެއް އަލަކުން ނުވާނޭ
ލޯބިން ފިދާއޭ ލޯބިން ފިދާއޭ
ވާމި ފިދާއޭ ލޯބިން ފިދާއޭ


